
UME BIJOTZ-SAMURDUNA 

Italia ederrian zan. Anagni'tik Carpineto'ra. duan bitxabalatik 

notin bi joyazan burdiz, Dagonilla ko goiz bero batan. Bata jaupari 

(abade) gaste bat zan argal eta arpegi illunaz; bestia ume polit bat 

amar urteduna, ona ta zurra itxuraz. 

Bide-erdira burdija eldu zanian, umia didarka asi zan: Giovanni 

(burtzaña zan) geldi, geldi.,. 

—Aba jauna ¿eztakutsu an urrin bide ertzian?... 

Umiak erakusten eban unai (i) mutiko bat auts eta bedarrian 

etzunda. Burdija geldittu, umia jatzi eta ariñeketan juan zan una-

yagana, 

—¿Zer jazo yatsu? ene aizkidia, ¿zegattik zagoz negarrez? esan 

eutson samurtasun andijagaz. 

— Min asko daukot. Ara. 

Mutikuaren eskumaldeko oña, oso zaurittuta ta andittuta eguan; 

aragija une askotan urratuta, ubelduta eukon. 

—¡Ene aizkide gaxua! ¿Nok jarri zau olan? ¿Zelan jazo yatxu? 

umiak ittandu eutson, bijotza ausitta. 

—Burdi bat ariñeketan etorren, eztot ixan astirik alde-egitteko, 

ta oña zapaldu daust. 

—¿Burtzañak eztau geldittu zaldija bera jazteko ta zeu soros-
teko?... (2). 

(1) Unai — pastore. 

(2) Sorosi =sokorriddu. 



— ¡Bai-zera! ariñago juanda, neuri jaramonik egin barik... 

— ¡Ankerra! (1). 

—¡Ene Jaungoikua! esan eban unai gaxuak negarrez ¿zer egin-

go dot? egingatxa yat neure bidia jarrattutia. 

—Etzatte gogoildu, lenengo neuk osatuko dautzut oña, ta gero... 

ikusiko dogu. 

Gioachino'k (ume osagillia zan) ikusi eban, bidiaren urtxuban 

eguan zelai batan, erreka argi bat. Ariñeketan juan zan. Ezeukon 

morkorik, baña bere eskubetako utsunian al ixan eban ur gustija 

artu ta ardura andijagaz bigurtu zan unayagana. Politto politto zau-

rijak ikurtsi ta estaldu eutsozan bere sedazko zapijagaz, lokarri bat 

ixan ba'litz lez 

—Ona zara zeu, ona zara zeu, esaten eutson unai gaxuak, be-

gijak Donoki'rantz jasota. 

Jauparija ta Giovanni etziran geratu burdijan; umiaren atzian 

juan ziran, baña eurak eldu ziranian gustija egindda eguan eta ez 

edozelan, ederto baño. 

— ¡Gora Gioachino! didarka asi zan burtzaña, beregandu eziñik. 

Jauparijak ezeutson ezer esan, etzan elesarizalia, (2) bere ustez 

barruko poza zan sari gustijetarik lenengua ta onena. Bere ezpane-

tan irribarre bat agiri zan bere ikaslarijak bakarrik ikusi eutsona. 

—¡Gora Gioachino! esaten eban barriro be Giovanni sutsubak. 

—Jaupari jaunak laketuko ba'leust, esan eban Gioachino'k zer-

bait atzeratxu, eruango geunke unai gaxo au, burdira ta.., jau-

regira. 

Azliak (3) kiñu bat egin eban, Giovanni'k artu eban mutikua 

bere eskubetan eta politto-politto eruan eta jarri eban burdijan. 

Mutiko gaxuak, ikaratuta bildur-bildurrez, negar egiten eban. 

—Ene aizkidia, ezegixu negar egin, etzate bildur ixan. Eruan-

go zaugu gaztelura, neure amarenera; oso ederra da, ikusiko dozu. 

Geruago neure ameak detuko dau osagille ospetsu bat, berak osa-

tuko zau. 

—Bai, ederto dago ori, baña bitartian neure gurasuak... 

(1) Ankerra — kruela. 

(2) Elesari «=» alabantza, 

(3) Azle — Azi ta la-k egitten dabe itz au; erderazko Ayo. 

—¿Nun bixi dira zeure gurasuak? ittandu eutson jauparijak, mu-

tikuaren itxak ausi eutsoen bijotza ta, 

—Antxe, ene Abea, txori-abijea ba'litz lez, mendi tontorrian 

dagon erri soztor atan. 

— Zeuregandu zatte, erantzun eutson Gioachino'k, neure ameak 

gaztigau ( i ) egingo dautse artega egon eztattezan. 

Itz mattatsu onek, oso asaskau eben. 

Irurak burdijan jarrita, Carpineto'rantz bigurtzen ziran; aztirotxu 

joyazan miñik artu ezegijan mutiko gaxuak. Aunek au, Aba ta, Gio-

achino'n bittartian jarritta'zabaltzen ebazan bere begi ederrak, ondiño 

negarrak bustirikuak, eta arrittuta baña bijotza poz eta eskar-onez 

betia, begiratzen ebazan burdi ederra, zaldi polit eta zurijak, bur-

tzaña ain ederto jantzi ta apaindduta eguana, Aba jauna, baña 

batez-be ¿nor begiratzen eban?... bere gaizkatzallia. 

Bein baño geyagotan otu yakon gogapen au: ¿nor etezan 

umetxu a?... ¿Zegattik errukittu zan beragaz?... bera etzan mutiko 

gaxo bat baño, soñeko zarrez jantzirik, loi-loi... ta bere onduan 

jezarritta joyana ¿ezetezan Donoki'tik bidalduriko gotzonen (2) bat?.. 

Gioachino'ren begijak unayagan lotuta egozan igarri gura ixan 

ba'leutsoz lez bere gurari gustijak ainbat lasterren beteteko. 

Amarik onenak eleuke obeto zaindduko ez mattasun andijaguaz 

bere ume gexorik. 

Jaupari jaunak erakutsi eban barriro arpegi ben-bena, baña 

bere burubari itz-egiten eutson, eta pozarren eguan. 

— Gioachino, esan eutson latiñeraz unayak eurei ez ulertzeko 

Gioachino ¿zer egin dozu? 

—Neuk egin dot edozein kistarek egingo leukena. 

—Baña ¿zer esango dabe zeure gurasuak? 

— ¿Neure gurasuak?... Ederto dagola esango dabe. Jasaten (3) 

dagon geure geiddia sorostia ¿ain itxala da? 

—Ederto esanda dago. 

Apa bat egin eutson; au zan bere bairik onena. 

Gaztelura eldu ziran. Gaztelu-andrea arrittuta geratu zan ikusi 

ebanian zelako laguna eruatson bere semiak, baña Aba jaunak 

(1) Gaztigau = Abixau. 

(2) Gotzon == Aingeru. 

(3) Jasan = . Sufridu. 



edes egin ( i ) eutsozanian zertzelada gustijak, ama-semiak alkar 

begiratu ziran, besartu ziran, bataren bijotzak bestiarenari itz egin 

eutson eta amaren pozmalkuak busti eben semiaren arpegija. 

Andra kistar onek mutikuari emon eutsozan bere amatar-

mattasunak gogoratu eutsozan zain gustijak; gaztigau egin eutsen 

unayaren gurasoeri ta eratorri eban osagille ospetsu bat. 

Gioachino zorunduna zan. 

Egun batzuk igarota gero, unaya gustiz osatuta eguan eta 

bera bakarrik juan lettekian bere etxera. Baña gaztelu-andreak 

ezeban laketu bera bakarik juatia, ta gura ixan eban bere semiak 

lagun egijola. 

Goxalde batan, eguzkijak ondiño bidaltzen ezebazanian bere 

urrezko izpijak lur-ganera; txorijak abestuten ebenian, egun-senti-

jari agur-egiteko, lau notin urteten ziran gaztelutik eta mendirantz 

joyazan. 

Burtzaña goiz-goxetik jagi zan, bere lan gustijak egindda gero, 

eurekin juan-lakemena jadesteko; eskuratu ebala ezta biarra esatia, 

Gioachino'k esaten eban lez alege aldijan (2) egon zan, alai-aldijan 

egon biar eban. Aba berbera alai alaya zan egun atan. Gioachino 

ta unaya barreka ta saltoka joyazan eskubetatik alkarrtuta, anayak 

ba'litzaz lez. 

Geure unai txikitxubak ezirudijan lurrian zurbil loi-loi ta 

soñeko zarrez jantzirik, Gioachino'k aurkiturikua; ez, arpegiz beintzat 

etzan berbera; orain arpegi gorri-gorrija, ulia ondo orraztuta ta 

barriz jantzitta eguan; ederra zan benetan. 

Erri soztorrera elduta, danak geldittu ziran, eta unaya itz batzuk 

esanda gero, gustijen'aurrian jarri zan; erreskan kale estu bat igaro 

eben eta oles-egin barik sartu ziran unayaren etxian, txirua bai, 

baña eguzkija baxen garbija zana. 

¿Jakin gura dozube nor zan ume bijotz samurdun ori, Gioachino 

on ona? Orduban Pecci'tar Gioachino, geruago XIII Lon Doipuru-

ba (3) ixan zana. 

Errazti'tar Karmele. 

(1) Edes-egin --- Kontan. 

(2) Alege — Alai ta ge, erderazko triste. 

(3) Leon XIII Aitta-Santua. 


